
TADQIQOT METODI 
VOSITASIDA O‘QUVCHILARDA 
TABIIY-ILMIY SAVODXONLIKNI 
RIVOJLANTIRISH

Suyarov Kusharbay Tashbayevich
ChDPU Fizika kafedrasi dotsenti,
pedagogika fanlari bo‘yicha falsafa doktori (PhD)

Annotatsiya: Mazkur maqolada tadqiqot metodidan foydalanish orqali o‘quvchilarda tabiiy-ilmiy savodxonlikni rivojlan-
tirishning ilmiy-nazariy asoslari yoritilgan. Shuningdek, tabiiy fanlarni o‘qitishda tadqiqot usullaridan foydalanish orqali 
maktab o‘quvchilarida tadqiqotchilik kompetensiyalarini shakllantirish va ushbu metodning afzallik jihatlari muhokama 
qilingan.

Kalit so‘zlar: PISA tadqiqotlari, tabiiy-ilmiy savodxonlik, tadqiqot metodi, tadqiqotchilik faoliyati, kompetensiya, psixologik 
kategoriya elementlari, ta’lim jarayonida 5E modeli.
Abstract: This article explores the scientific and theoretical foundations of developing students’ scientific literacy through 
the research method. It also analyzes the formation of research competencies in schoolchildren by applying research-
based approaches in teaching natural sciences, as well as the advantages of using this method.

Key words: PISA research, scientific literacy, research method, research activity, competence, elements of the psycho-
logical category, 5E model in educational processes.
Аннотация: В данной статье рассматриваются научно-теоретические основы развития естественнонаучной гра-
мотности учащихся на основе исследовательского метода. Кроме того, анализируется формирование исследова-
тельских компетенций у школьников посредством применения исследовательских методов в преподавании есте-
ственных наук, а также преимущества использования данного подхода.

Ключевые слова: исследования PISA, естественнонаучная грамотность, исследовательский метод, исследова-
тельская деятельность, компетенция, элементы психологической категории, модель 5E в образовательном про-
цессе.

KIRISH
O‘zbekiston Respublikasi Prezidentining 2020-yil 12-avgustdagi “Kimyo va biologiya yo‘nalishlarida uzluk

siz ta’lim sifatini va ilm-fan natijadorligini oshirish chora-tadbirlari to‘g‘risida”gi PQ-4805-son1 qarorida umumiy 
o‘rta ta’lim maktablarida “Tabiiy fanlar” (Science)ni bosqichma-bosqich joriy etish belgilangan [1]. Maktablarda 
tabiiy fanlarning o‘qitilishi o‘quvchilarda “tabiiy-ilmiy savodxonlik”ni rivojlantirishda muhim ahamiyat kasb etadi.

Tabiiy-ilmiy savodxonlik tushunchasi UNESCO va PISA hujjatlarida o‘quvchilarning ilmiy bilimlarni real 
hayotda qo‘llay olish qobiliyati sifatida talqin qilinadi. 2018-yildagi PISA tadqiqotlari doirasida o‘quvchilarda 
tabiiy-ilmiy savodxonlikni baholash uchta kompetensiya orqali belgilangan:

•	 hodisalarni ilmiy jihatdan tushuntirish;

•	 ilmiy tadqiqotni baholash va loyihalash;

•	 ma’lumot va dalillarni ilmiy jihatdan sharhlash [2, 99].

Ushbu birinchi kompetensiya o‘quvchida tabiiy-ilmiy bilimlarni rivojlantirishga xizmat qilsa, ikkinchi va 
uchinchi kompetensiyalar ilmiy bilim qanday yaratilishini va ularning ishonchli jihatlarini anglashga xizmat qiladi.

Hodisa va jarayonlar mohiyatini aniqlash, u to‘g‘risida bilimlarga erishish aksariyat hollarda tadqiqot 
metodlari orqali amalga oshiriladi. Xususan, ularni tadqiqot darajasida o‘rganishda o‘rganilayotgan obyektlar 

1	 O‘zbekiston Respublikasi Prezidentining 2020-yil 12-avgustdagi “Kimyo va biologiya yo‘nalishlarida uzluksiz ta’lim sifatini va ilm-fan 
natijadorligini oshirish chora-tadbirlari to‘g‘risida”gi PQ-4805-son qarorida: https://lex.uz/docs/-4945470 

to‘g‘risida ilmiy dalillar va ma’lumotlar to‘planadi, ya’ni tajriba orqali kuzatish, o‘lchash va natijalarni solishtirish 
orqali amalga oshiriladi.

O‘quvchilarda tabiiy-ilmiy savodxonlikni rivojlantirish bo‘yicha ilmiy va pedagogik tadqiqot ishlari olib boril
moqda. Mazkur tadqiqot ishlarida o‘quvchini atrof-olam to‘g‘risida bilishga undovchi bir-biriga bog‘liq bo‘lgan 
psixologik kategoriya elementlari tizimlashtirilgan. Bular:

•	 bilish, tushunish va uni amalda qo‘llash (tushuncha, atama, qonuniyat, hodisa, tadqiqot usuli, o‘lchov 
asbob va boshq.);

•	 ko‘nikmalar (axborotlarni olish va uni tahlil qilish, gipoteza (g‘oya)ni shakllantirish, kuzatish, o‘lchov 
asboblardan foydalanish, natijalarni olish va uni taqqoslash, tahlil qilish, baholash);

•	 jarayonlar (izlanish, muammoni hal qilish, qaror qabul qilish);

•	 axloq va munosabat (qat’iyatlilik, javobgarlik, qiziquvchanlik, ijodkorlik, muloqotga kirishish) [3; 4].

MAVZUGA OID ADABIYOTLAR SHARHI
Tadqiqot ishi o‘quvchida ijodiy qobiliyatlarni o‘stirish (V. G. Razumovskiy), o‘qitish jarayonida o‘quv

chida ilmiy tushunchalarni shakllantirish (A. V. Usova), o‘quvchida tadqiqotchilik qobiliyatini rivojlantirish 
(A.  I. Savenkov), kreativ o‘qitish texnologiyasi (A. V. Xutorskiy), tajribaga asoslangan ta’lim (Dewey) hamda 
ijtimoiy o‘rganish nazariyalariga tayanilgan. Hozirgi paytda o‘quv jarayonida o‘quvchida tadqiqotchilik ko‘nikma-
larini hamda tabiiy-ilmiy savodxonlikni rivojlantirishda samarali bo‘lgan 5E (Engagement, Exploration, Explana-
tion, Elaboration, Evaluation) modelini qo‘llash e’tirof qilingan [5]. Mazkur 5E modeli faollik, muammolilik, izchillik 
va integrativlik tamoyillariga asoslangan.

TADQIQOT METODOLOGIYASI
Quyida tabiiy fanlar kontentidagi “Moddalarning erish jarayoni” mavzusini 5E modeli vositasida o‘qitish 

metodikasini keltiramiz.

1.	 Moddalarning erish jarayoni (eritish va erish tezligi) – fizika va kimyo fanlarining fundamental tushun
chalaridan hisoblanadi [6]. Ushbu jarayonning mohiyatini o‘rganish o‘quvchilarda moddalarning tuzilishi, 
molekulalarning issiqlik harakati hamda issiqlik energiyasining modda zarrachalariga ta’siri haqida ilmiy 
dunyoqarashni shakllantirishda muhim ahamiyat kasb etadi. 5E modeli mavzuni chuqurroq va faol usullar 
vositasida o‘qitishda samarali yondashuv sifatida qaraladi [5].

2.	 Jalb qilish (Engagement) bosqichida o‘qituvchining savoli yoki o‘quv dasturi topshirig‘i o‘quvchilarning 
yangi mavzuga qiziqishini uyg‘otishga xizmat qiladi. Buning uchun dars jarayonida qiziqarli savol, rasm 
yoki o‘yinlardan foydalanib, ularda qiziqish uyg‘otiladi va avvalgi erishilgan ilmiy bilimlar yuzaga chiqariladi. 
Ushbu faoliyat o‘quvchilarning avvalgi va hozirgi o‘quv tajribalarini bog‘laydi hamda o‘quvchilarning fikrlash 
jarayonini joriy mashg‘ulotlarning o‘quv maqsadlariga yo‘naltiradi.

O‘qituvchi darsni boshlashda o‘quvchilar e’tiborini qiziqarli savol bilan jalb etadi. Masalan: “Nima uchun 
shakar issiq choyda tezroq eriydi, sovuq suvda esa sekinroq?” Bu savol orqali o‘quvchilar hayotiy tajriba 
asosida fizik hodisaga qiziqadilar. Shu bosqichda o‘qituvchi issiqlik energiyasi va molekulalarning kinetik 
energiyasi o‘rtasidagi bog‘liqlik haqida dastlabki tasavvurlarni uyg‘otadi.

3.	 Tadqiq qilish (Exploration) bosqichida o‘quvchilarga tadqiqot (izlanish) tajribalari beriladi, bunda mavjud 
tushunchalar (ya’ni, noto‘g‘ri tasavvurlar), jarayonlar va ko‘nikmalar aniqlanadi hamda konseptual o‘zgarish 
amalga oshiriladi. O‘quvchilar laboratoriya mashg‘ulotlarini bajarishlari mumkin, bu esa ularga avvalgi 
bilimlardan foydalanib yangi g‘oyalar yaratishga, savollarni o‘rganishga va tadqiqot loyihalash hamda 
o‘tkazishga yordam beradi.

O‘quvchilar kichik guruhlarga bo‘linib tajribani o‘tkazadilar: bir stakanga issiq suv, ikkinchisiga sovuq suv 
solinadi. Har ikkalasiga teng miqdorda shakar solinadi. Kuzatish: issiq suvda erish jarayoni tezroq sodir 
bo‘ladi. Bu bosqichda o‘quvchi tajribani kuzatib, natijalarni yozib boradi.

4.	 Tushuntirish (Explanation) bosqichida o‘quvchilarning e’tiborini ularning jalb etilish va tadqiq qilish bos
qichlaridagi tajribalar ma’lum bir jihatlariga qaratiladi. Ushbu bosqichda o‘qituvchi bevosita yangi tushun
cha, jarayon yoki ko‘nikmani tanishtiradi. O‘qituvchining yoki boshqa manbalarning izohi o‘quvchilarni 
chuqurroq tushunishga yo‘naltirishi mumkin va bu bosqichning muhim qismidir.

O‘qituvchi o‘quvchilarning kuzatuvlari asosida ilmiy tushuntirish beradi: erituvchi zarrachalar issiqlik 
ta’sirida ko‘proq kinetik energiyaga ega bo‘ladi. Bu esa erituvchi va eruvchi zarrachalarining to‘qnashuv 
chastotasini oshiradi. Natijada diffuziya jarayoni tezlashadi va erish jarayoni samaraliroq kechadi. Fizik 
tahlil: molekulyar kinetik nazariya asosida issiqlik energiyasi zarrachalarning tartibsiz harakatini kuchayti-
rishi tushuntiriladi.

5.	 Kengaytirish (Elaboration) bosqichida o‘quvchi yangi o‘rgangan tushunchalarini yanada kengroq kontek-
stda boshqa vaziyatlarga tatbiq qilib bilimlarni chuqurlashtiradi. O‘qituvchi topshiriq vositasida o‘quvchi 
tomonidan erishilgan konseptual tushunchalar va ko‘nikmalarni sinovdan o‘tkazadi va kengaytiradi. Yangi 
tajribalar orqali o‘quvchi yanada chuqurroq va kengroq tushuncha, ko‘proq ma’lumot hamda yetarli ko‘nik-
malar hosil qiladi. O‘quvchi o‘z tushunchalari va qobiliyatlarini qo‘shimcha faoliyatlarni bajarish orqali 
qo‘llaydi.

Buning uchun o‘quvchilarga qo‘shimcha topshiriqlar beriladi: “Nima uchun bo‘lak shakarning erishi mayda-
langan shakarga qaraganda sekinroq sodir bo‘ladi?”. O‘quvchilar topshiriqni bajaradilar, guruhchalarda 
muhokama qilib umumiy xulosani qabul qiladilar. Ularning xulosasida jism maydalanish natijasida yuza 
sirtining kattalashishi, bu esa ko‘proq molekulalarning erituvchi bilan to‘qnashish imkonini berishi kabi 
oqibatlar aniqlangan bo‘lishi lozim. Real tajribalar o‘tkaziladi: muz bo‘laklarining erishi.

6.	 Baholash (Evaluation) bosqichida o‘quvchilarni o‘z tushunchalari va qobiliyatlarini baholashga undaydi 
hamda o‘qituvchilarga o‘quvchilarning o‘quv maqsadlariga erishishdagi yutuqlarini aniqlash imkonini beradi. 
Baholash bosqichida o‘quvchilar quyidagi topshiriqlarni bajaradilar: issiq va sovuq suvdagi erish jarayonini 
grafik ko‘rinishda ifodalash; erish tezligi va harorat o‘rtasidagi bog‘lanishni molekulyar kinetik nazariya 
asosida izohlash.

PISA tadqiqotining baholash darajalari bo‘yicha, bizning tadqiqotda quyidagicha topshiriqlar berilgan:

1-daraja uchun:
Topshiriq: issiq suvda shakarning sovuq suvga qaraganda tezroq erishini kuzatib, oddiy sabab–oqibat 

munosabatini tushuntiring. Kutiladigan javob: o‘quvchi “issiq suv bo‘lganligi sababli shakar bo‘lagi tezroq eriydi” 
kabi tushuntirish beradi.

2-daraja uchun:
Topshiriq: suv harorati va shakarning erish tezligi o‘rtasidagi bog‘lanishni jadval yoki grafik ko‘rinishda 

izohlang. Kutiladigan javob: o‘quvchi oddiy ma’lumotlar to‘plamidan xulosa chiqaradi (harorat oshgan sari erish 
tezligi ortishini izohlaydi).

3-daraja uchun:
Topshiriq: nima uchun maydalangan novvot bo‘lagi yirik novvotga qaraganda tezroq erishini oddiy tajriba 

yordamida tushuntiring. Kutiladigan javob: o‘quvchi yuzaning kattalashishini kuzatadi, oddiy tajriba orqali ilmiy 
va ilmiy bo‘lmagan izohni farqlay oladi.

4-daraja uchun: 
Topshiriq: suvning harorati va shakarning zarracha hajmi o‘rtasida bog‘liqlikni o‘rganish uchun ikki o‘zga-

ruvchini hisobga olgan holda tajriba loyihalash. Kutiladigan javob: o‘quvchi ikki o‘zgaruvchini nazorat qiladigan 
eksperimentni taklif qiladi (masalan, haroratni o‘zgartirib, maydalangan va yirik novvot bo‘lakni taqqoslash).

5-daraja uchun:
Topshiriq: “Nima uchun ba’zi dorilar suvda tez eriydi, ba’zilari esa sekin? Shu hodisani erish jarayoni va 

molekulyar kinetik nazariya asosida tahlil qiling”. Kutiladigan javob: o‘quvchi murakkab sabab–oqibat munosa-
batlarini izohlaydi; ilmiy ma’lumotlar ishonchliligini baholaydi; nazariy bilimlardan foydalanadi.

Baholash jarayoniga taqdim qilingan har bir daraja o‘ziga xos topshiriqlar orqali o‘quvchilarning tabiiy-ilmiy 
savodxonlik darajasini aniqlashga, shuningdek, uni rivojlantirish imkonini beradi.

TAHLIL VA NATIJALAR
Umumiy o‘rta ta’lim maktablarida “Tabiiy fanlar” darsliklari kontekstida “Men izlanuvchiman”, “Men tadqiqot-

chiman”, “Tabiatni qanday o‘rganamiz?” kabi mavzularning kiritilishi o‘quvchilarda tabiiy-ilmiy savodxonlikni 
rivojlantirishda muhim ahamiyat kasb etadi [7–9]. 134 nafar maktab o‘quvchilari bilan olib borilgan pedagogik 

tadqiqot ishi davomida 5E metodidan foydalanish o‘quvchilarda quyidagi tabiiy-ilmiy savodxonlik elementlarini 
rivojlantirganligi tajriba davomida aniqlangan:

•	 ilmiy tushunchalarni anglash (68,7%);

•	 ilmiy metodlarni qo‘llash (64,2%);

•	 dalillarga asoslangan qaror qabul qilish (58,2%);

•	 tanqidiy va kreativ fikrlash (62%).

XULOSA VA TAKLIFLAR
Umumiy o‘rta ta’lim maktablarida “Tadqiqot metodi”ning dars jarayonlarida qo‘llanilishi o‘quvchilarda 

tabiiy-ilmiy savodxonlikning samarali shakllanishiga xizmat qiladi. Bu yondashuv o‘quvchilarda nafaqat nazariy 
bilimlarni egallashga, balki hayotiy muammolarni ilmiy asosda hal qilishga ham tayyorlaydi. Shu sababli, 
tadqiqot metodining umumiy o‘rta ta’lim maktablarida qo‘llanilishi “Tabiiy fanlar”ni o‘qitish sifatini oshirishga va 
o‘quvchilarda global kompetensiyalarga erishishga xizmat qiladi (masalan, “Tabiatni qanday o‘rganamiz?”). 
“Moddalarning erish jarayoni” mavzusini o‘qitishga bag‘ishlangan mazkur tadqiqot ishida 5E metodikasi o‘quv
chilarda molekulyar kinetik nazariya haqida tushunchalarni samarali o‘zlashtirish, ilmiy kuzatish va tajriba 
asosida xulosalar chiqarish, fizik jarayonlarni hayotiy misollar bilan bog‘lash, mustaqil tahlil qilish va ilmiy 
fikrlash ko‘nikmalarini rivojlantirish imkonini berdi.

Tajriba–sinov natijalari bo‘yicha yuqorida keltirilgan sifat ko‘rsatkichlarini yanada ko‘tarish uchun “Tabiiy 
fanlar”ni o‘qitish metodikasini takomillashtirish bo‘yicha pedagogik tadqiqot ishlarini jadal olib borish hamda 
jahon amaliyotida “Tabiiy fanlar”ni o‘qitishda erishilgan yutuqlarni ta’lim jarayonlariga transformatsiyalash, ya’ni 
pedagog olimlarimiz tomonidan xorijiy nashrlardagi ishlarni, jumladan, darsliklar, o‘quv va metodik qo‘llanmalar 
hamda ilmiy maqolalarda berilgan muhim yutuqlarni fan mutaxassislariga yetkazish fanni samarali o‘qitishda 
katta ahamiyat kasb etadi.

Foydalanilgan adabiyotlar ro‘yxati:
1.	 O‘zbekiston Respublikasi Prezidentining 2020-yil 12-avgustdagi “Kimyo va biologiya yo‘nalishlarida uzluksiz ta’lim 

sifatini va ilm-fan natijadorligini oshirish chora-tadbirlari to‘g‘risida”gi PQ-4805-son qarori. https://lex.uz/docs/494547.
2.	 PISA 2018 Assessment and Analytical Framework. OECD Publishing, Paris, 2019. – 308 p. https://doi.org/10.1787/

b25efab8-en.
3.	 Science Syllabus Primary. – Singapore: Ministry of Education, 2014. – 59 p.
4.	 Sangirova Z. B. Tabiiy fanlarni o‘qitishda o‘quv loyiha ishlarining o‘rni. Xalq ta’limi, 2022, № 6. – 32–37 b.
5.	 Bybee R. The BSCS 5E Instructional Model: Personal Reflections and Contemporary Implications. Science and Chil-

dren, 2014. – P. 10–13.
6.	 Jasvinder K. Randhawa, Natasha Mehta. Tabiiy fanlar. Umumiy o‘rta ta’lim maktablarining 6-sinf uchun darslik. Tosh-

kent: “Novda Edutainment”, 2024. – 172 b.
7.	 Suyarov K. T. va boshqalar. Tabiiy fanlar. 1-sinf uchun darslik. – Toshkent: Respublika ta’lim markazi, 2021. – 88 b.
8.	 Suyarov K. T. va boshqalar. Tabiiy fanlar. 2-sinf uchun darslik. – Toshkent: Respublika ta’lim markazi, 2021. – 120 b.
9.	 Sangirova Z. B. va boshqalar. Tabiiy fanlar. 3-sinf uchun darslik. – Toshkent: Respublika ta’lim markazi, 2022. – 136 b.



AKTABGACHA VA
AKTAB TA’LIMI

AKTABGACHA VA
AKTAB TA’LIMI

M
A

K
TA

B
 T

A’
LI

M
I

SC
H

O
O

L 
ED

U
CA

T
IO

N
Ш

К
О

Л
Ь

Н
О

Е 
О

Б
РА

ЗО
В

А
Н

И
Е

192

2025-yil, sentyabr, 9-son

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

 © Materiallar ko‘chirib bosilganda “Maktabgacha va maktab ta’limi” jurnali manba sifatida 
ko‘rsatilishi shart. Jurnalda bosilgan material va reklamalardagi dalillarning aniqligiga mualliflar 

ma’sul. Tahririyat fikri har vaqt ham mualliflar fikriga mos kelamasligi mumkin. Tahririyatga 
yuborilgan materiallar qaytarilmaydi.

Manzilimiz: Toshkent shahar, Yunusobod tumani

“Maktabgacha va maktab ta’limi” jurnali 26.09.2023-yildan 
O‘zbekiston Respublikasi Prezidenti Adminstratsiyasi huzuridagi

Axborot va ommaviy kommunikatsiyalar agentligi tomonidan
№C–5669363 reyestr raqami tartibi bo‘yicha ro‘yxatdan o‘tkazilgan.

